
Keshadipada Shravanamritam

ಕೇಶಾದಿಪಾದಶ್ರವಣಾಮೃತಂ

ಶಬಲಶಿಖಂಡಿಶಿಖಂಡಮಂಡಿತಹಾಟಕರತ್ನಕಿರೀಟ,ಹರೇ,
ವಿಲುಲಿತಮಂಜುತರಾಲಕರಂಚಿತಮಂಜುಲಫಾಲಕಕಾಂತಿನಿಧೇ .
ಮುರಹರ, ಕುಂಕುಮಸಂಕಲನಾಂಕಿತಪುಂಡ್ರಕಮಂಡನಹಾಸ,ಹರೇ,
ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 1..
ಲಲಿತವಿಲಾಸವಿಶೇಷವಿಮೋಹನಚಿಲ್ಲಿ,ದಯಾಮೃತಸಲಲಹರೀ-
ಲುಲಿತವಿಭಂಗಮಭಂಗುರಭಂಗಿ, ತವಾಂಗವಿಲೋಲವಿಲೋಚನಕಂ .

ಮಿಲಿತಲಸನ್ಮಣಿಕುಂಡಲಮಂಡಿತಗಂಡತಲಂಚ ಸದಾ ಕಲಯೇ
ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 2..
ತಿಲಕುಸುಮೋಪಮನಾಸಿಕಯಾ ಪರಿಶೋಭಿತಮಾನನತಾಮರಸಂ
ವಿಕಸಿತಕುಂದವಿಹಾಸಿವಿಹಾಸಲಸನ್ಮಧುರಾಧರಕಾಂತತರಂ .

ಮುನಿಜನಮಾನಸಂಹಸನಿರಂತರಸೇವಿತಮಂತರುದೇತು ಸದಾ
ಜಯ ಜಯ ಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 3..
ಕಲಮುರಲೀಮಧುರಶ್ರವಣಾಮತಪೂರಕಪೂರಕಕಂಬುವರಂ
ಲಲಿತತನೋ ತವ ಕಂಠಮಕುಂಠಮನೋಹರಹಾರವಿಹಾರಪದಂ .

ಗಲಿತಭವಜ್ವರತಾಂತಿಭರೇ ಹೃದಿ ಶಾಂತಿಧರೇ ಕಲಯೇಯ ಹರೇ;
ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 4..
ವಿಪುಲಮಿದಂ ವನಮಾಲಿಕಯಾಽಞ್ಚಿತಮಂಜನವರ್ಣ,ಸುವರ್ಣಮಣೀ-
ಮಹಿತವಿಭೂಷಣಭೂತಿತಪಾವನವತ್ಸವಿಶೋಭಿತವತ್ಸಪದಂ .

ಮನಸಿ ಚಕಾಸ್ತು ಮುನಿಸ್ತುತವಿಸ್ತೃತಕೌಸ್ತುಭನಿಸ್ತುಲಫಾಂತಿಯುತಂ .

ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 5..
ಕಮಲಗದಾರಿದರಾಂಕಿತದೋಷ್ಕಚತುಷ್ಕವಿತೀರ್ಣಪುಮರ್ಥತತೇ,
ಕುಶಭುದರೇ ನಿಖಿಲಾಂಡನಿಧಾನಮಖಂಡಮಹಾದ್ಭುತಮಾಕಲಯೇ .
ಅನಲಸುತಪ್ತಸುವರ್ಣಸವರ್ಣನವಾಂಬರಸುಂದರರೂಪ,ಹರೇ;
ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 6..
ಪೃಥುಕದಲೀಮೃದುಲೋರುವರಂ,ಪುರಷಾರ್ಥಸಮುದ್ಗಕಜಾನುಯುಗಂ
ಶಿಖಿಗಲಕೋಮಲಜಂಘಭೃಷೀಶ್ವರನಮ್ಯನವಾಂಬುಜರಮ್ಯಪದಂ .

ಕೇಶಾದಿಪಾದಶ್ರವಣಾಮೃತಂ

ಅಯಿ ನರಕಾಂತಕ, ಕಾಂತಮಿದಂ ತವ ರುಪಮನಂತ,ಹೃದಿ ಸ್ಫುರತಾದುಃ
ಜಯ ಜಯ ಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 7..
ಜಯ ಜಯ ದುರ್ಜಯನಿರ್ಜರಬೈರಿಜಯಾರ್ಜಿತನಿರ್ಜರಕೀರ್ತಿತತೇ .
ಜಯ ಜಯವಂಜುಲಮಂಜುನಿಕುಂಜಸಮಞಜಸಖೇಲನಲೋಲಮತೇ .
ಜಯ ಜಯ ಧರ್ಮಸಮುದ್ಧರಣೋದ್ಧುರ, ಶರ್ಮವಿಧಾಯಕಕರ್ಮಗುರೋ,
ಜಯ ಜಯಹೇ ಗುರುವಾಯುಪುರೇಶ್ವರ,ಭಕ್ತಮಹೇಶ್ವರ,ವಿಶ್ವಪತೇ! .. 8..
ಇತಿ ಶ್ರೀವಾಸುದೇವನ್ ಏಲಯಥೇನ ವಿರಚಿತಂ ಕೇಶಾದಿಪಾದಶ್ರವಣಾಮೃತಂ
ಸಂಪೂರ್ಣಂ .

